
Répartition des points

Synthese 16 points

Traduction 4 points

SUJET 1

L’ensemble de ce sujet porte sur la thématique du programme « Les lieux de pouvaoir ».

Prenez connaissance du dossier documentaire composé des documents A, B et C,
puis traitez le sujet suivant :

1- SINTESI (16 punts)

Escrivetz en occitan, en 500 mots minimum, una sintési del dossiér documentari
prepausat.

A la lutz dels documents e de las vostras coneissencas, podetz organizar liurament
la vostra sintési o0 vos apiejar sus aguesta proposicion de questionament :

De la fin del segle XV (1499) al mieg del segle XVI (1559), onze guérras d'ltalia
fogueron I'escasenca per los « capitanis gascons » de servir lo rei de Franga dins
la peninsula. De 1562 a 1598, ueit guerras civilas, ditas « guerras de religion »
perque opausavan los catolics e los protestants, an estralhat Franca. Una bona
partida d'aqueles combats se debanéron dins l'airal linglistic occitan.

Apres aver analisat coma son presentadas la guérra e sas consequéncias,
poiretz dire ¢o que la placa e la posicion del narrator indusisson coma reflexion
sul poder : poder real e poder de l'imatge, atiranca de la guérra e expression de
la seduccion de la mort.

2- TRADUCCION (4 punts)

Traduseétz en francés aqueste passatge del document B que va de la linha 3
(« Calid sempre... ») alalinha 9 (« ...gaspa umana. ») :

Calia sempre, en se sarrant de tal o tal endrech demandar quina religion l'ocupava, e
decidir segon la conviccion de i dintrar o de i dintrar pas, o, s'0om era 0me d'armas, de i
anar se refrescar a la beguda o sagnar las bugadiéiras al lavador. Co pus frequent era
de i trobar degun, perque papistas e parpalhots avian cercat lor salut antinomic dins
una fugida parieira dels luocs de demoranca, ¢o qu'es pas facil dins una region ont lo
bon viure e la vinha avian conflat e multiplicat despuei un millenari los grums de la gaspa
umana.

Document A : EglogalV

Al segle XVI, Péir de Garros dins sas Eglogas, evoca aqueles combats de las
guerras d’ltalia. Dins I'egloga 1V, lo narrator es un soldat vielh que pensa a son passat

e a ¢o gu’es devengut. Los intertitols en gras son estats aponduts.

La naissenca del soldat...
[...] Qualque temps aprép s'amasseron
de gens d'armas que passeron
per nostre borg, [...]
Un cap d'escoada venguet
que me prenguét per ragach® :
e atal, despuéi qu'éri pichon,
ai portat las armas,

La miseria del mestier de soldat (e de la populacion)...

mantas montanhas ai pujadas

e mantas ribieras passadas.

Tant de néu sul cap m'es casuda,

e tant de pluéja m'ai beguda !

Tant sovent al seren de la nuéit,

torrat de fred, ai fait la gaita,

tant de bons ostals ai pilhats,

tant d'0omes bons degolhats,

tant de joventas botadas a mal

plan dignas d'ésser recaptadas® !

Tant de plagas ai recebudas

e d'escaramossas sostengudas !

Mon cors es tan malgalhard

e trauquilhat que sembla un crivel !
La riquessa del soldat : los beneficis de la guerra...

Eri presat per ma valentid,

jamai tacat de coardia.

Italia, la cobesejada,

ai pagelada en portant I'ensenha,

tostemps lifre®, tostemps de bona targa.

Alara, manjavi de cocas,

nadavi dins l'aiga de rosa.

Quand me’n anavi en batalha,

la gloria e la reputacion,

me tenian en tala devocion

gue me semblava que la guérra
foguésse lo solet ben de la terra.
Se passavi mal l'estiu,

me compensavi l'ivern

retirat dins ma garnison

ont éri apelat monsénher.

Tanben, qui m'aguésse plan agaitat,
servit en taula d'un bon plat,

vestit en duc, non m'aguesse ges
pres per un paisan, ni un vilatgés.
Tant me chautavi del tondut

coma del ras. Atal ai despendut
alegrament ma joventut

sense aver degun pensament.

La fortuna non es pas tostemps una
e qui non pensa al vielhum,

e que de polin Om ven rossa,
davant temps davala dins la fossa.

La patz e la miséria del vielh soldat ...

Despuéi que la patz foguéet publicada
e nostra garnison voidada,

ai trop aprés a mos despens

¢O gqu'es de mal emplegar son temps.
Ai portat una pauca de moneda

e qualques abilhaments de seda
mas tot aquo foguét leu en troces

e despensat amb de galabon-temps.
Ara, escluscat, escassit,

croissit, afamat, flaquit,

desanat, desagat, dolent,

cargat d'escata, malgalhard,
gautacosut, musagusat,

los uélhs clotuts, rasclat,

plen d'enderbi e laganh6s®

soi lo rebec® del mond.

[...]

Ai manjat totas mas aissadas(®,
mas pigassas e mas ferramentas.

Non sabi podar(”, mens laurar.
Non soi pas un bon majoral,
bon boiéer ni bon mestieral

ni de malauts costosidor®
mas seriai bon rostisseire. [...]

Peir de Garros, Eglogas, « Egloga IV », version en lengadocian de Jean Penent.

(1) vailet ; (2) aici, maridadas ; (3) gras ; (4) seguida d’adjectius ligats a la magror e a la
marrida santat ; (5) rebut ; (6) otisses per trabalhar la terra ; (7) talhar ; (8) ajuda-malaut

Document B : La revolta de Montmorency

Qualgques annadas mai tard, pendent lo regne de Lois XllI, las guérras de
religion tornan en Lengadoc (1620), seguidas per la revolta del duc de Montmorency
(1631). Robert Lafont evoca aqueles combats dins son roman L'Eroi talhat.

Lo pais a partir de Cornelhan éra un borbolh ont las armadas bolegairas
esparpalhadas anavan d'un vilatge a l'autre menar de setis bastards per de causas
entremescladas. Calid sempre, en se sarrant de tal o tal endrech demandar quina
religion I'ocupava, e decidir segon la conviccion de i dintrar o de i dintrar pas, 0, s'Om
era ome d'armas, de i anar se refrescar a la beguda o sagnar las bugadieiras al
lavador. Co pus frequent éra de i trobar degun, perque papistas e parpalhots® avian
cercat lor salut antinomic dins una fugida parieira dels luocs de demoranca, ¢o qu'es
pas facil dins una region ont lo bon viure e la vinha avian conflat e multiplicat despuéi
un millenari los grums de la gaspa umana. Dels esquinals estreches e rocassoses de
garrigas, de las eusiéiras® e de las cadeniéiras® los paubres esquichats agachavan
las tropas alternadas pilhar los galiniers, butar las fedas, emportar las sacas de blat
de I'an d'abans, e per traga de son passatge benesit copar las socas, ressar los olius
e botar lo fuoc als ostals pairals. Alexandre sabia pas cossi talhar dins aquel desvaria-
crestians. Passét tan lis® coma podia, forcava lo caval dels esperons en fasent
bonjorn a totes, dins lidea que cadun lo prendria per un messatgier de son camp.
Arribét aital, la béstia reduda, sus la riba d'Erau, que tirava mai d'aiga qu'Orb.

Robert Lafont, L'Eroi talhat, 2001.

(1) parpalhots : protestants ; (2) euse : chéne vert ; (3) cade : genévrier ; (4) passar lis : passar
desapercebut

Document C: La Miquelada de Nimes

Lo 29 de setembre de 1567, demest lo borrolh provocat per las guérras de religion, 80
catolics foguéron massacrats per de protestants a Nimes, lo jorn de la fiera de la Sant
Miquéel. Aquel chaple, que creét de represalhas terriblas, prenguéet lo nom de
Miguelada de Nimes.

Gravadura de Tortorel e Perrissin, darrier téerc del ségle XVI.

SUJET 2

L’ensemble de ce sujet porte sur la thématique du programme « L’amour en ses états ».

Prenez connaissance du dossier documentaire composé des documents A, B, C et D,
puis traitez le sujet suivant :

1- SINTESI (16 punts)

Escrivétz en occitan, en 500 mots minimum, una sintési del dossiér documentari
prepausat.

A la lutz dels documents e de las vostras coneissencas, podetz organizar liurament
la vostra sintesi o0 vos apiejar sus aguesta proposicion de questionament :

- Qué revelan aqueles documents sus la natura de las relacions familialas ?

- Quina pot esser la placa de la lenga dins aqueles escambis?

2- TRADUCCION (4 punts)

Tradusetz en francés lo passatge del document C que va de la linha 7 («Tant
valia arribar... ») alalinha 12 (« ... ora prevista ») :

Tant valia arribar tant que sos parents acabavan d'agachar la television : atal los
desrevelharia pas. Lo paire, borrolat de socits financiers, avia d'aquesta passa la som
leugiéra. E las umors rufas. Ribon-ribanha, las causas se passavan plan, a l'ostal. Una
familha que va son trin. Ont Peire-Joan e son fraire Bernadon se sentissian aimats, en
seguretat. Malgrat qu'aquo brameésse quand fasian pas miranda a l'escola, o que
rintravan mai tard qu'a I'ora prevista.

25-LLCEROCCME1 Page 7 sur 10




10

15

10

Document A : Cangon « Parla-me »

Parla-me, conta-me de que soscas grand-paire,
Conta-me, parla-me de ton pais.

E lo grand-paire canturleja son conte.

L’enfant dins sos braces s’es tot acoconit.

Per trobar mon pais, cerques pas dins las cartas
Lo camin per i anar es pas marcat.

E per frontiera, i a pas que la musica

D’una lenga viélha que se vol pas calar.

Mon vilatge es aqui, a la cima del causse
Lo solelh de julhet calfa I'adret.

Per la devesa, i a lo tropél que paissa.

A l'ombra d’'un fraisse lo pastre es assietat.

Mon ostal es aqui, bastit de grossas peéiras.
Un clapas que ten caud val mai gu’un nis.
Lo foc de lenha dins lo canton esclaira
Enfant e grand-paire que se son endormits.

Paraulas de Los del Sauvaterre, 1979.

Document B : Naissenga

A Alais

Imagini que leis estelas naisson dau meme biais,
lutz, posca e vents,

calor, sang e sudor,
immensitat d'una promessa solara.

Imagini qu’as tant d’endemans

coma i a de sau dins la mar

e gue sias un monde nou,

la forca sensa confinha d’'un univers espandit.

Sias dins mei mans
e la vida regiscla d’en pertot :
una plueia generosa.

Imagini que leis estelas fan parier,
en naissent devon jogar aquela musica de prima,
lo cant prigond d’'una vida que comenca.

Silvan Chabaud, Leis illas infinidas, Montpeyroux, Jorn, 2012.

Document C : Peéire-Joan

[...] Avia regretat lo papet, dins los castanhals de la Peira-Ficada. Mas son reumatisme...
Benleu abans la fins de l'auton, per los sanguins, poiria caminar. Entretemps, calia far
profiech de las ensenhancas passadas. Urosament, la sason era bona. E als Voyageurs,
crompavan tot ¢o que portava. E puei, de trevar® los bosques lo desliurava un pauc de
S0s pensaments.

— M'atardi pas, qu'a I'ostal m'espéran [, ¢o diguét a son interlocutritz].

Tant valia arribar tant que sos parents acabavan d'agachar la television : atal los
desrevelharia pas. Lo paire, borrolat de socits financiers, avia d'aquesta passa la som
leugiéra. E las umors rufas. Ribon-ribanha, las causas se passavan plan, a l'ostal. Una
familha que va son trin. Ont Peire-Joan e son fraire Bernadon se sentissian aimats, en
seguretat. Malgrat qu'aquo brameésse quand fasian pas miranda a l'escola, o que
rintravan mai tard qu'a l'ora prevista. Dempuei pichot, Peire-Joan ajudava son paire
fustier una part de las vacancas. Mas li disia res de prene la seguida. L'avian mes al
tecnic. Faria ben sa traucada. De cops, lo paire romegava que son filh lo comprenia pas,
mas el cercava gaire de comprene son filh. Quand calia, la maire restablissia la patz entre
sos omes ; dins son cor, Peire-Joan li'n sabia grat.

Amb lo papet e la mamet, aquo era mai simple. Vivian dins un ostalet a pauc de
distancia, amb un ort, un ermas®@ darriér amb un grand ceriér, e una remesa que servissia
per lo bricolatge e los otisses. Lo jovent los anava veire un pauc per abituda e mai que
mai per gost. Sentissia amb eles una complicitat delai del ligam de familha. Calia, de
cops, copar cort a de sovenirs de viatge o de caca un pauquet repapiats. Mas quand
I'avi® éra en forma, avia tant lo biais de contar, que t'emportava dins de pantaisses
d’aventura. De son costat, Péire-Joan podié far sas confidéncias. De I'entendre, lo papet
e la mamet revenian joves. Amb eles prenia de quora en quora una leigon. Un estiu, los
era anats veire amb de joves Olandeses en vacancas rescontrats a la vota. Parlavan per
gestes, risian, se comprenian coma podian. Los autres sabian I'anglés. Mas la lenga dels
Beatles era per Péire-Joan de chinés, e mai 'aprenguésse a I'escola. Lo papet faguét
manjar als drolles de frucha de I'ort, e parlét amb eles, amb un pecuc d’'amusament dins
'agach ; es que, del temps de la guerra, presonier escapat, avia corregut tota Europa e
aprés doas o tres lengas, sus lo terrenh. Peire-Joan ne restéet tot colhon. Aganta ! L’an
d’apres, se i metét. Se lo papet podia, perqué pas el ? E las lengas, se viatjava, li farian
besonh.

| avia tanben los bolets. Aquo éra un rite annadier, e amb lo papet, i avia pas la risca de
tornar saca vuéja. Lo baston de bois éra masc®. Lo papet tenia lo baston férm, mas fasia
coma se lo baston lo menesse. Sota lo cobert de castanhiérs, de faus o de brugas de
l'ubac, dins los roires, los piniers e los euses de I'adrech, las boletieras se laissan veire
ren que s'as la gracia. Bolets negres, sanguins, crestas-de-gal, aurelhetas, cantarelas®),
se sabon far invesibles, o al contra te far la guinchada. Podes fregar una tribu

encapelada, virar a l'entorn, e tirar camin. O venir un vespre per pas res, e tornar
I'endeman e far una culhida miraclosa. Cal per aqud que las bonas vibracions del
campairol e aquelas del cercaire — del romieu, quasi — s'encapiten. Lo baston del papet,
assabentat per d'annadas de quista, lo baston lisc sosleva un ja¢ de fuelhas moflas ; e
dessota, espompits coma un vilatge de patufets blaus®, as un cercle de bolets que
t'esperan a tu, ren gqu'a tu.

Roland Pecout, L’Envol de la Tartana, CRDP Montpelhier, 1986.

(1) trevar : anar sovent

(2) ermas : terren non cultivat

(3) l'avi : lo grand

(4) masc : bruéis, magician

(5) bolets negres, sanguins, crestas-de-gal, aurelhetas, cantarélas : noms de campairols
(6) patufets blaus : Schtroumpfs

Document D : En familha

1980

Sorsa : site pinterest.com, pagina consultada lo 18/10/2024

